4
	
	
	

	
ҚАЗАҚСТАН РЕСПУБЛИКАСЫНЫҢ ЦИФРЛЫҚ ДАМУ, ИННОВАЦИЯЛАР ЖӘНЕ АЭРОҒАРЫШ ӨНЕРКӘСІБІ МИНИСТРЛІГІ

	[image: ]
	
МИНИСТЕРСТВО ЦИФРОВОГО РАЗВИТИЯ, ИННОВАЦИЙ И АЭРОКОСМИЧЕСКОЙ ПРОМЫШЛЕННОСТИ РЕСПУБЛИКИ КАЗАХСТАН




	
	
	


            БҰЙРЫҚ                                                                         ПРИКАЗ
           №  __________________________                                                                                                       №_______________________
               Нұр-Сұлтан қаласы                                                                                                             город Нур-Султан


«КЕЛІСІЛДІ»
Қазақстан Республикасының
Цифрлық даму, 
инновациялар және аэроғарыш
өнеркәсібі министрі
_________________ А. Жұмағалиев
2019 жылғы «____» ______________

Қазақстан Республикасының Цифрлық даму, инновациялар және аэроғарыш өнеркәсібі министрлігі құрылымдық бөлімшілердің және жобалық кеңселердің ережелерін бекіту туралы


«Әкімшілік рәсімдер туралы» 2000 жылғы 27 қарашадағы                     Қазақстан Республикасы Заңының 9-1-бабының 5-тармағына және                     Қазақстан Республикасы Үкіметінің 2011 жылғы 30 қыркүйектегі                              № 1125 қаулысымен бекітілген Мемлекеттік органның                                  құрылымдық бөлімшесі туралы ережені әзірлеу және бекіту жөніндегі қағидаларға сәйкес, БҰЙЫРАМЫН:
1. Мынадай қоса беріліп отырған:
1. Қазақстан Республикасы Цифрлық даму, инновациялар және аэроғарыш өнеркәсібі министрлігінің (бұдан әрі – Министрлік)  Ақпараттық қамтамасыз ету басқармасы туралы ереже;
1. Министрліктің Ішкі аудит департаменті туралы ереже;
1. Министрліктің Мемлекеттік құпияларды қорғау басқармасы туралы ереже (белгісі «Құпия»);
1. Министрліктің Ақпараттық қауіпсіздік, жұмылдыру дайындығы, азаматтық қорғаныс және антитерроризм басқармасы туралы ереже (белгісі «Құпия»);
1. Министрліктің Стратегиялық жоспарлау департаменті туралы ереже;
1. Министрліктің Адами ресурстарды басқару департаменті туралы ереже;
1. Министрліктің Заң департаменті туралы ереже;
1. Министрліктің Қаржы департаменті туралы ереже;
1. Министрліктің Ішкі әкімшілендіру департаменті туралы ереже;
1. Министрліктің Ғылыми-техникалық даму департаменті туралы ереже;
1. [bookmark: _GoBack]Министрліктің Халықаралық ынтымақтастық департаменті туралы ереже;
1. Министрліктің ЕЭО интеграциялық процестері басқармасы туралы ереже;
1. Министрліктің Электрондық өнеркәсіпті дамыту департаменті туралы ереже;
1. Министрліктің Цифрландыру департаменті туралы ереже;
1. Министрліктің «Электрондық үкіметті» және мемлекеттік көрсетілетін қызметтерді дамыту департаменті туралы ереже;
1. Министрліктің ІТ дамыту департаменті туралы ереже;
1. Министрліктің Байланыс саласындағы мемлекеттік саясат және инфрақұрылым департаменті туралы ереже;
1. Министрліктің Корпоративтік басқару департаменті туралы ереже;
1. Министрліктің Инновациялық экожүйе департаменті туралы ереже;
1. Министрліктің «Адалдық алаңы» жобалық кеңсесі туралы ереже;
1. Министрліктің Цифрландыру жобалық кеңсесі туралы ереже бекітілсін.
1. Министрліктің Адами ресурстарды басқару департаменті осы бұйрықты белгіленген тәртіпте Министрліктің интернет-ресурсында орналастыруды қамтамасыз етсін.
1.  «Қазақстан Республикасы Цифрлық даму, қорғаныс және аэроғарыш өнеркәсібі министрлігінің департаменттерінің ережелерін бекіту туралы»  Қазақстан Республикасының Қорғаныс және аэроғарыш өнеркәсібі министрлігі жауапты хатшысының 2019 жылғы 11 маусымдағы № 128/НҚ бұйрығының күші жойылсын.
1. Осы бұйрықтың орындалуын бақылауды өзіме қалдырамын.
1. Осы бұйрық қол қойылған күнінен бастап күшіне енеді.


	Қазақстан Республикасы
Цифрлық даму, инновациялар 
және аэроғарыш өнеркәсібі министрлігінің
Жауапты хатшысы
	



                                               Ә. Ахметжанов




Қазақстан Республикасының
Цифрлық даму, инновациялар және аэроғарыш өнеркәсібі министрлігі Жауапты хатшысының
2019 жылғы «     » ___________
№ ___ бұйрығымен
бекітілген


Қазақстан РеспубликасыЦифрлық даму, инновациялар
және аэроғарыш өнеркәсібі министрлігі
Халықаралық ынтымақтастық департаменті 
туралы ереже


1. Жалпы ережелер

1. Қазақстан Республикасы Цифрлықдаму, инновациялар және аэроғарыш өнеркәсібі министрлігінің Халықаралық ынтымақтастық департаменті(бұдан әрі – Департамент) Қазақстан Республикасы Цифрлық даму, инновациялар және аэроғарыш өнеркәсібі  министрлігінің (бұдан әрі – Министрлік) орталық аппаратының құрылымдық бөлімшесі болып табылады.
2. Департамент өз қызметінде Қазақстан Республикасының Конституциясын, конституциялық заңдарын, заңдарды, Қазақстан Республикасы Президентінің және Үкіметінің актілерін, өзге де нормативтік құқықтық актілерді және осы Ережені басшылыққа алады.
3. Департаменттің құрылымы мен штат саны Қазақстан Республикасының заңнамасында белгіленген тәртіппенЖауапты хатшының бұйрығымен бекітіледі.
4. Департамент құрылымы:
1) Халықаралық шарттар, сыртқы инвестициялар және экспорт басқармасы;
2) Екі жақты ынтымақтастық және хаттама басқармасы;
3) Халықаралық ұйымдар және өңірлік ынтымақтастық басқармасы.

2. Департаменттің негізгі міндеттері, 
функциялары, құқықтары мен міндеттері

5. Міндет: Министрлік реттейтін салаларда екіжақты және көпжақты негізде халықаралық ынтымақтастықты жүзеге асыру.
Функциялары:
1) департамент құзыреті шегінде халықаралық ынтымақтастық мәселелері бойынша құқықтық актілердің және халықаралық шарттардың жобаларын әзірлеу;
2) министрліктің құрылымдық бөлімшелері мен ведомстволарын үйлестіру және Министрлік реттейтін ынтымақтастық салаларында жасалатын халықаралық шарттардың жобаларын әзірлеуге, келісуге және дайындауға, Қазақстан Республикасының атынан халықаралық шарттарға қол қоюға, қабылдауға және оларға қосылуға қатысу; 
3) министрлік реттейтін ынтымақтастық салаларында жасалатын халықаралық шарттар бойынша Министрліктің ведомстволары мен құрылымдық бөлімшелеріне консультативтік көмек көрсету;
4) министрліктің құрылымдық бөлімшелері мен ведомстволарының халықаралық шарттық-құқықтық базаны іске асыру және дамыту жөніндегі қызметін үйлестіру;
5) министрлік реттейтін ынтымақтастық салаларында халықаралық ынтымақтастықты жүргізу және халықаралық шарттар жасасу жөніндегі Министрліктің құрылымдық бөлімшелері мен ведомстволарының қызметін үйлестіру;
6) министрлік реттейтін ынтымақтастық салаларында жасасатын Қазақстан Республикасының халықаралық міндеттемелерін ескере отырып, халықаралық шарттарды орындау және іске асыру жөніндегі Министрліктің құрылымдық бөлімшелері мен ведомстволарының қызметін үйлестіру, оның нәтижелері бойынша тиісті жиынтық есепті жасау;
7) министрліктің құрылымдық бөлімшелері мен ведомстволарының Министрлік реттейтін ынтымақтастық салаларында жасалған халықаралық шарттарды бекіту (ратификациялау) бойынша мемлекетішілік рәсімдерді жүргізу жөніндегі қызметін үйлестіру;
8) министрлік реттейтін ынтымақтастық салаларында жасасқан Қазақстан Республикасының халықаралық шарттарын тіркеу, есепке алу және сақтау;
9) сәйкессіздік анықталған жағдайда, Министрлік реттейтін ынтымақтастық салаларында жасалған халықаралық шарттарға мониторинг және талдау жүргізу Қазақстан Республикасының заңнамасында белгіленген тәртіппен өзгерістер және (немесе) толықтырулар енгізу, қолданылуын тоқтата тұру не күшін жою туралы ұсыныстар әзірлейді;
10) министрлік реттейтін салаларда ұлттық ұстанымды қалыптастыру;
11) министрлік реттейтін салаларда екі жақты және көп жақты негізде халықаралық ынтымақтастық жүргізу;
12) Қазақстан Республикасының экономикалық мүдделері мен халықаралық міндеттемелерін негізге ала отырып, Министрлік реттейтін салаларда екі жақты және көп жақты негізде халықаралық ынтымақтастықтың негізгі бағыттарын қалыптастыруға қатысу;
13) министрліктің салалық құрылымдық бөлімшелерімен және ведомстволарымен бірлесіп, Министрлік реттейтін мәселелер бойынша екі жақты және көп жақты негізде халықаралық ынтымақтастықты жүзеге асыру;
14) министрліктің құрылымдық бөлімшелері мен ведомстволарын үйлестіру және стратегиялық әріптестермен ынтымақтастықтың қол жеткізілген деңгейін кеңейтуге, мемлекетаралық кооперацияның тиімділігін арттыруға және екі жақты немесе көп жақты ынтымақтастықты дамыту үшін жағдайлар жасауға жәрдемдесу;
15) Қазақстан Республикасының сыртқы саяси ведомствосымен және шет елдердегі мекемелерімен, сондай-ақ Қазақстан Республикасының басқа да мемлекеттік органдарымен, ұйымдарымен екі жақты және көп жақты негізде министрлік реттейтін салалардағы халықаралық ынтымақтастық мәселелері бойынша өзара іс-қимыл жасау;
16) министрлік реттейтін салалардағы екіжақты және көпжақты негізде халықаралық ынтымақтастық тәжірибесі туралы ақпаратты талдау, қорыту және жүйелеу, оны бағалау және Қазақстан Республикасының Ұлттық қауіпсіздігі мүддесінде халықаралық ынтымақтастықтың тиімділігін арттыру туралы ұсыныстар әзірлеу;
17) министрлікке бекітілген үкіметаралық комиссиялардың қазақстандық бөлігін жүргізу және Қазақстан бөлігін жүргізу Қазақстан Республикасының басқа мемлекеттік органдарына бекітілген үкіметаралық комиссиялар шеңберінде Министрліктің қызметін үйлестіру;
18) әзірлеушісі Департамент болып табылатын актілерге қатысты құқықтық мониторинг жүргізу;
19) департамент құзыреті шегінде өзге де функциялар.
6. Міндет: Министрлік реттейтін салаларда сыртқы инвестицияларды тарту және экспортты жылжыту жөніндегі мемлекеттік саясатты іске асыруға қатысу.
Функциялары:
1) шет мемлекеттермен және халықаралық ұйымдармен қатынастарда Қазақстан Республикасының инвестициялық және экспорттық саясатын жүргізуді қамтамасыз ету мақсатында Министрліктің құрылымдық бөлімшелері мен ведомстволарының халықаралық қызметін үйлестіру;
2) Министрліктің құрылымдық бөлімшелері мен ведомстволарына шетел инвестицияларын тарту және экспортты жылжыту мәселелері бойынша шетелде тиісті іс-шараларды ұйымдастыруға жәрдемдесу;
3) сыртқы инвестицияларды тарту, шетелдік инвесторларды сүйемелдеу және экспортты жылжыту бойынша Министрліктің құрылымдық бөлімшелері мен ведомстволарының қызметін үйлестіру және мониторингілеу;
4) халықаралық-шарттық міндеттемелер шеңберінде ұлттық мүдделерді ілгерілетуге, шетел капиталын тарту есебінен саланы дамытуға және халықаралық алаңда Министрлік реттейтін салаларда инвестициялық тартымдылықты қалыптастыруға қатысу;
5) сыртқы инвестицияларды тарту және экспортты ілгерілету саласындағы халықаралық ынтымақтастықты жетілдіру жөнінде ұсыныстар әзірлеу;
6) инвестицияларды көтермелеу және өзара қорғау туралы халықаралық келісімдердің жобаларын қарау;
7) Министрлік реттейтін салаларда сыртқы инвестицияларды тарту және экспортты жылжыту мәселелері бойынша анықтамалық-ақпараттық материалдар дайындау;
8) сыртқы инвестицияларды тарту және экспортты жылжыту мәселелері бойынша шарттар мен өзге де құжаттардың жобаларын, оның ішінде бейнеконференцбайланыс арқылы талқылау жөніндегі келіссөздерге қатысу.
7. Міндеті:халықаралық сипаттағы іс-шараларды ұйымдастырушылық қамтамасыз етудің хаттамалық және өзге де функцияларын жүзеге асыру.
Функциялары:
1) министрлік реттейтін салалардағы халықаралық ынтымақтастық мәселелері бойынша Министрдің қатысуымен халықаралық сипаттағы іс-шараларды протоколдық-ұйымдастырушылық қамтамасыз ету;
2) Қазақстан Республикасының және шет мемлекеттердің аумағында өткізілетін Министрдің қатысуымен халықаралық іс-шараларды ұйымдастыру және өткізу, сондай-ақ Министрліктің құрылымдық бөлімшелері мен ведомстволарына Министрліктің құрылымдық бөлімшесінің тиісті сұратуы бойынша халықаралық іс-шараларды өткізуде консультативтік көмек көрсету;
3) министрлік реттейтін салалардағы екіжақты және көпжақты негізде халықаралық ынтымақтастық мәселелері бойынша Министрдің қатысуымен Халықаралық іс-шараларға анықтамалық-ақпараттық материалдар дайындау;
4) министрлік басшылығының шетелдік іссапарларының жоспарын қалыптастыру, оның іске асырылуын үйлестіру, сондай-ақ оның орындалуы бойынша есептер дайындау;
5) министрліктің құрылымдық бөлімшелері мен ведомстволарының өткізілген халықаралық кездесулер мен шетелдік іссапарлар бойынша қызметін мониторингілеу және есепке алу;
6) министрліктің құрылымдық бөлімшелері мен ведомстволарының шетелдік іссапарлар бойынша есептерін талдау;
7) министрліктің қызметкерлерін шетелдік іссапарларға іссапарға жіберу жөніндегі қызметтік жазбаларды келісу;
8) департамент құзыреті шегінде өзге де функциялар.
8. Құқықтары мен міндеттері: 
Құқықтары:
1) министрлік басшылығының тапсырмасы бойынша оны өз құзыреті шегінде Қазақстан Республикасының мемлекеттік органдары мен ұйымдарында ұсынуға;
2) министрлік басшылығының тапсырмасы бойынша шет мемлекеттердің мемлекеттік органдарының, ұйымдары мен іскер топтарының, сондай-ақ халықаралық, өңірлік және үкіметаралық ұйымдардың өкілдерімен кездесулер мен келіссөздер жүргізу;
3) департаментке жүктелген міндеттерді орындау үшін қажетті ақпаратты, оның ішінде халықаралық іс-шаралар мен шетелдік іссапарлардың қорытындылары бойынша тұжырымдар мен ұсынымдары бар есептер мен хаттамаларды Министрліктің құрылымдық бөлімшелерінен, оның ведомстволық бағынысты мекемелерінен, салалық ұйымдардан және Қазақстан Республикасының басқа да мемлекеттік органдарынан сұратуға және алуға;
4) нормативтік құқықтық актілердің және басқа да құжаттардың жобаларын қолданыстағы заңнамаға сәйкес келмеген және Қазақстан Республикасының ұлттық мүдделеріне дәлелді негіздемемен қатер төнген жағдайда келісуден бас тартуға;
5) халықаралық ынтымақтастық шеңберінде Министрліктің құрылымдық бөлімшелерінің сапасыз пысықталуына және негізсіз ұстанымдарына қатысты мәселелерді министрлік басшылығының қарауына енгізуге;
6) белгіленген тәртіппен халықаралық іс-шараларға қатысуға;
7) министрліктің басшылығымен келісім бойынша Министрліктің құрылымдық бөлімшелері мен оның ведомстволық бағынысты мекемелерінің өкілдерін Департаментке жүктелген міндеттерге сәйкес өткізілетін халықаралық іс-шараларды ұйымдастыруға және өткізуге тарту;
8) сенімгерлік басқарудағы құрылымдық бөлімшелерден, ведомстволардан, ведомстволық бағынысты ұйымдар мен ұйымдардан екіжақты негізде халықаралық ынтымақтастыққа және әскери-техникалық ынтымақтастыққа қатысты мәселелер бойынша мәліметтер мен құжаттарды сұратуға құқылы.
9) Департаментке жүктелген міндеттер мен функцияларды іске асыру мақсатында Министрліктің құзыреті шегінде өзге де құқықтарды жүзеге асыру.
Міндеттер:
1) департаментке жүктелген міндеттер мен функцияларды уақтылы және сапалы орындау;
2) министрліктің регламент нормаларының және Министрлікте құжаттау және құжаттаманы басқару ережелерінің бұзылуына жол бермеу; 
3) министрліктің құрылымдық бөлімшелері мен мемлекеттік органдар бұл туралы ресми сұрау салған жағдайда өз құзыреті шегінде және заңнама шеңберінде қажетті материалдар мен анықтамаларды ұсынуға;
4) мемлекеттік меншіктің сақталуын қамтамасыз ету;
5) департамент қызметкерлерінің мемлекеттік әкімшілік қызметшілердің этика нормаларын сақтауын қамтамасыз ету;
6) Қазақстан Республикасының заңнамасында белгіленген тәртіппен Департаменттің құзыретіне кіретін мәселелер бойынша жеке және заңды тұлғалардың өтініштерін, арыздары мен шағымдарын қарау;
7) департаментке жүктелген міндеттер мен функцияларды іске асыру үшін Министрліктің құзыреті шегінде өзге де міндеттерді жүзеге асыру.
3. Департаменттің қызметін ұйымдастыру

8.Департамент заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес өзінің негізгі міндеттері мен функцияларын іске асыруға қажетті өкілеттіктерге ие.
9.Департаментті Қазақстан Республикасының заңнамасында белгіленген тәртіппен лауазымға тағайындалатын және лауазымнан босатылатын директор басқарады;
10. Министрліктің бекітілген құрылымына сәйкес Департамент директорыныңорынбасары бар.
11.Департамент директоры Департамент қызметін жалпы басқаруды және Департаментке жүктелген міндеттердің орындалуына және өз функцияларын іске асыруға дербес жауапты болады;
12.Департамент директоры Министрліктің басшылығына Департаменттің құрылымы және штат кестесі бойынша ұсыныстар береді.
13. Осы мақсатта Директор:
1) Департаменттің құрамына кіретін қызметкерлердің міндеттері мен өкілеттіліктерін айқындайды;
2) Департамент қызметкерлерінің лауазымдық нұсқаулықтары жобаларын әзірлеуін, Министрліктің кадр қызметімен  жобаларды келісуді,  келісілген жобаларға қол қоюды қамтамасыз етеді.
3) Қазақстан Республикасының заңнамасына, Қазақстан Республикасының Президенті мен Қазақстан Республикасы Үкіметінің актілеріне, Қазақстан Республикасының өзге де нормативтік құқықтық актілеріне сәйкес өзге деөкілеттіктерді жүзеге асырады.
14. Департамент директорының орынбасары:
1) өз құзыреті шеңберінде Департаменттің қызметін үйлестіреді;
2) Департамент директоры болмаған уақытта Департамент қызметін жалпы басқаруды жүзеге асырады және Департаментке жүктелген міндеттердің орындалуына және өз функцияларын іске асыруға дербес жауапты болады;
3) Департамент директоры жүктеген өзге де функцияларды жүзеге асырады;
15. Департамент құзыретіне кіретін мәселелер бойынша Департамент атынан өзге құрылымдық бөлімшелерге жіберілетін құжаттарға Директор немесе оның орынбасары қол қояды.
____________________

